2

ՆԱԽԱԳԻԾ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ
ՈՐՈՇՈՒՄ

....... ................ 2015 թվականի N ....-Ն
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2013 ԹՎԱԿԱՆԻ ԴԵԿՏԵՄԲԵՐԻ 5-Ի N 1370-Ն ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2011 ԹՎԱԿԱՆԻ ՓԵՏՐՎԱՐԻ 10-Ի N 168-Ն ՈՐՈՇՈՒՄՆԵՐՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ

Հայաստանի Հանրապետության կառավարությունը որոշում է. 


1. Հայաստանի Հանրապետության կառավարության 2013 թվականի դեկտեմբերի 5-ի <<Էլեկտրոնային ձևով գնումների կատարման կարգը հաստատելու, Հայաստանի Հանրապետության կառավարության 2002 թվականի հոկտեմբերի 31-ի N 1904-Ն որոշման մեջ լրացում կատարելու և Հայաստանի Հանրապետության կառավարության 2011 թվականի դեկտեմբերի 29-ի N 1916-Ն որոշումն ուժը կորցրած ճանաչելու մասին>> N 1370-Ն որոշման (այսուհետ՝ Որոշում) 2-րդ կետի 2-րդ ենթակեում <<պարզեցված>> բառից հետո լրացնել <<, ՀՀ կառավարության 2011թ. փետրվարի 10-ի N 168-Ն որոշման 1-ին կետով հաստատված կարգի 25-րդ կետի 6-րդ ենթակետի <<բ>>, <<գ>> և <<դ>> պարբերություններով նախատեսված, բացառությամբ նույն կարգի 74-րդ կետի 1-ին ենթակետի <<բ>> պարբերության 2-րդ նախադասությամբ սահմանված դեպքի>> բառերով:

2. Որոշման 1-ին կետով հաստատված կարգի` 
          
1) 16-րդ կետի առաջին նախադասությունը շարադրել հետևյալ խմբագրությամբ.


<<Էլեկտրոնային ձևով գնումներն իրականացնելու համար պատվիրատուն կարող է կիրառել շրջանակային համաձայնագրերի միջոցով գնում կատարելու, բաց, պարզեցված, օրենքի 20-րդ հոդվածի 3-րդ մասի 2-րդ կետով սահմանված և ՀՀ կառավարության 2011թ. փետրվարի 10-ի N 168-Ն որոշման 1-ին կետով հաստատված կարգի 25-րդ կետի 6-րդ ենթակետի «բ», «գ» և «դ» պարբերություններով նախատեսված ընթացակարգեր, բացառությամբ նույն կարգի 74-րդ կետի 1-ին ենթակետի <<բ>> պարբերության 2-րդ նախադասությամբ սահմանված դեպքի (համակարգում՝ Մհ).
2) 19-րդ կետը ճանաչել ուժը կորցրած.


3) 24-րդ կետում <<բացման օրը>> բառերը փոխարինել <<գնահատման նիստի ավարտին>> բառերով.

4) 26-րդ կետում <<Բաց ընթացակարգի կիրառման դեպքում>> բառերը փոխարինել <<Բացառությամբ օրենքի 20-րդ հոդվածի 5-րդ մասի 2-րդ կետով նախատեսված ընթացակարգով գնումների կատարման դեպքի, >> բառերով,
   5) 32-րդ կետում <<երկու>> բառը փոխարինել <<հինգ>> բառով,


3. Հայաստանի Հանրապետության կառավարության 2011 թվականի փետրվարի 10-ի <<Գնումների գործընթացի կազմակերպման մասին>> N 168-Ն որոշման 1-ին կետով հաստատված կարգի.
1) 23-րդ կետի 1-ին ենթակետի <<դ>> պարբերությունում <<օրենքի>> բառից առաջ լրացնել <<բացառությամբ էլեկտրոնային եղանակով իրականացվող` առանց գնումների հայտարարությունը նախապես հրապարակելու բանակցային ընթացակարգով կատարվող գնումների,>> բառերով, իսկ վերջին նախադասությունը շարադրել հետևյալ խմբագրությամբ. 

<<Ընդ որում սույն կարգի 25-րդ կետի 6-րդ ենթակետի <<գ>> և <<դ>> պարբերություններով նախատեսված հիմքերով ոչ էլեկտրոնային եղանակով գնում կատարելու դեպքում ներկայացվող անձանց (հնարավոր մասնակից) թվաքանակը չի կարող պակաս լինել երեքից,>>,
2) 74-րդ կետի 1-ին ենթակետի <<զ>> պարբերությունում առաջին նախադասությունը շարադրել հետևյալ խմբագրությամբ.

<<հայտերի բացումը, գնահատումը և ընտրված մասնակցի որոշումն իրականացվում է հայտերի բացման նիստում, հաշվի առնելով այն հանգամանքը, որ այն հայտերը, որոնք գնահատվել են հրավերի պահանջներին անբավարար, մերժվում են, իսկ ոչ էլեկտրոնային եղանակով իրականացվող գնումների հրավերի պահանջները բավարարող գնահատված հայտեր ներկայացրած՝ նիստի ներկա մասնակիցների ներկայացուցիչների հետ կազմակերպվում են ներկայացված գների նվազեցման միաժամանակյա բանակցություններ և բանակցությունների ավարտին նվազագույն գին ներկայացրած մասնակիցը հայտարարվում է ընտրված մասնակից: Ընտրված մասնակցի հետ մեկ աշխատանքային օրվա ընթացքում սահմանված կարգով կնքվում է պայմանագիր:>>:
4. Սույն որոշումն ուժի մեջ է մտնում 2016 թվականի մայիսի 1-ից:
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 



ՎԱՐՉԱՊԵՏ





Հ. ԱԲՐԱՀԱՄՅԱՆ
ՏԵՂԵԿԱՆՔ-ՀԻՄՆԱՎՈՐՈՒՄ

<<Հայաստանի Հանրապետության կառավարության 2013 թվականի դեկտեմբերի 5-ի N 1370-Ն  և Հայաստանի Հանրապետության կառավարության 2011 թվականի փետրվարի 10-ի N 168-Ն որոշումների մեջ փոփոխություններ և լրացումներ կատարելու մասին>> ՀՀ կառավարության որոշ​ման նախագծի վերաբերյալ  

	1.
	Անհրաժեշտությունը

	
	Սույն որոշման նախագծի ընդունումը պայմանավորված է էլեկտրոնային գնումների համակարգի միջոցով իրականացվող գնումների շրջանակը ընդլայնելու անհրաժեշտությամբ: 

	2.
	Ընթացիկ իրավիճակը և խնդիրները

	
	2014թ. հունվարի 1-ից ՀՀ հանրապետական գործադիր մարմիններն ու տարածքային կառավարման մարմիններն և պետական հիմնարկները <<Գնումների մասին>> ՀՀ օրենքով (այսուհետ` Օրենք) նախատեսված բաց և շրջանակային համաձայնագրերի միջոցով գնման ընթացակարգերը իրականացնում են բացառապես էլեկտրոնային գնումների Armeps (այսուհետ` Համակարգ) համակարգով: 2015թ.-ին նշված պատվիրատուները և ՀՀ քաղաքային համայնքեը էլեկտրոնային եղանակով են իրականացնում նաև պարզեցված և Օրենքի 20-րդ հոդվածի 3-րդ մասի 2-րդ կետով սահմանված ընթացակարգերը:
Հաշվի առնելով, որ ներկայումս հնարավոր է ընդլայնել Համակարգի միջոցով կազմակերպվող գնումների շրջանակը` նախատեսվում է Համակարգի միջոցով իրականացնել նաև ՀՀ հանրապետական գործադիր մարմինների ու տարածքային կառավարման մարմինների և պետական հիմնարկների, ինչպես նաև ՀՀ քաղաքային համայնքների կողմից իրականացվող` հրատապության հիմքով պայմանավորված առանց գնումների հայտարարությունը նախապես հրապարակելու բանակցային ընթացակարգերով գնումները` բացառությամբ «Արտակարգ իրավիճակներում բնակչության պաշտպա​նության մասին» ՀՀ օրենքով նախատեսված արտակարգ իրավիճակների կամ օտարերկրյա պետությունների տարածքներում  տեղի ունեցած բնական աղետների հետևանքով առաջացած և հրատապ համարվող կարիքների բավարարման նպատակով կատարվող գնումների: 

ՀՀ կառավարության 10/02/2011թ. թիվ 168-Ն որոշման մեջ կատարվող փոփոխությունը պայմանավորված է էլեկտրոնային ձևով գնումների կատարման կարգում նախատեսվող փոփոխությամբ` նախատեսելով, որ առանց գնումների հայտարարությունը նախապես հրապարակելու բանակցային ընթացակարգի կիրառման դեպքում հրավերը էլեկտրոնային եղանակով ավտոմատ կերպով կուղարկվի համակարգում այդ գնման առարկայի շրջանակներում գրանցված բոլոր հնարավոր մասնակիցներին, ինչպես նաև էլեկտրոնային գնումների առանձնահատկություններով պայմանավորված` բացառելով հայտերի բացման նիստում մասնակիցների հետ միաժամանակյա բանակցություններ վարելու պահանջը: 
Հիմք ընդունելով վերոգրյալը, անհրաժեշտություն է առաջացել մշակել ՀՀ կառավարության որոշման սույն նախագիծը: 

	
	Տվյալ բնագավառում իրականացվող քաղաքականությունը

	
	Տվյալ բնագավառում իրականացվող քաղաքականության փոփոխություն չի նախատեսվում:

	4.
	Կարգավորման նպատակը և բնույթը

	
	Որոշման նախագծի նպատակն է ընդլայնել էլեկտրոնային գնումների Armeps համակարգի միջոցով իրականացվող գնումների շրջանակը:



	5.
	Նախագծի մշակման գործընթացում ներգրավված ինստիտուտները և ան​ձինք

	
	Որոշ​ման նախագիծը մշակվել է ՀՀ ֆինանսների նախարարության աշխատակազմի պետական ներքին ֆինանսական հսկողության և պետական գնումների մեթոդաբանության վարչության կողմից: 

	6.
	Ակնկալվող արդյունքը

	
	Որոշման նախագծի ընդունմամբ 2016 թվականի հունվարի 1-ից էլեկտրոնային գնումների Armeps համակարգի միջոցով կիրականացվի նաև ՀՀ հանրապետական գործադիր մարմինների ու տարածքային կառավարման մարմինների և պետական հիմնարկների ինչպես նաև ՀՀ քաղաքային համայնքների կողմից Օրենքի 20-րդ հոդվածի 5-րդ մասի 2-րդ կետով նախատեսված ընթացակարգը, ինչը կնվազեցնի ինչպես թղթատարությունը, այնպես էլ կոռուպցիոն ռիսկերը: 

	7.
	Այլ տեղեկություններ (եթե այդպիսիք առկա են)

	
	---


Տ Ե Ղ Ե Կ Ա Ն Ք  

<<Հայաստանի Հանրապետության կառավարության 2013 թվականի դեկտեմբերի 5-ի N 1370-Ն  և Հայաստանի Հանրապետության կառավարության 2011 թվականի փետրվարի 10-ի N 168-Ն որոշումների մեջ փոփոխություններ և լրացումներ կատարելու մասին>>  ՀՀ կառավարության որոշ​ման նախագծի ընդունման դեպքում պետական բյուջեում կամ տեղական ինքնակառավարման մարմինների բյուջեներում ծախսերի և եկամուտների էական ավելացումների կամ նվազեցումների մասին

<<Հայաստանի Հանրապետության կառավարության 2013 թվականի դեկտեմբերի 5-ի N 1370-Ն  և Հայաստանի Հանրապետության կառավարության 2011 թվականի փետրվարի 10-ի N 168-Ն որոշումների մեջ փոփոխություններ և լրացումներ կատարելու մասին>>  ՀՀ կառավարության որոշ​ման նախագծի ընդունման դեպքում պետական բյուջեում կամ տեղական ինքնակառավարման մարմինների բյուջեներում ծախսերի և եկամուտների էական ավելացումներ կամ նվազեցումներ չեն նախատեսվում:

Տ Ե Ղ Ե Կ Ա Ն Ք  

<<Հայաստանի Հանրապետության կառավարության 2013 թվականի դեկտեմբերի 5-ի N 1370-Ն  և Հայաստանի Հանրապետության կառավարության 2011 թվականի փետրվարի 10-ի N 168-Ն որոշումների մեջ փոփոխություններ և լրացումներ կատարելու մասին>> ՀՀ կառավարության որոշ​ման նախագծի ընդունման առնչությամբ ընդունվելիք այլ իրավական ակտերի նախագծերը կամ դրանց ընդունման անհրաժեշտության բացակայության մասին
<<Հայաստանի Հանրապետության կառավարության 2013 թվականի դեկտեմբերի 5-ի N 1370-Ն  և Հայաստանի Հանրապետության կառավարության 2011 թվականի փետրվարի 10-ի N 168-Ն որոշումների մեջ փոփոխություններ և լրացումներ կատարելու մասին>> Հայաստանի Հանրապետության կառավարության որոշման նախագծի ընդունմամբ` այլ իրավական ակտերի ընդունման անհրաժեշտություն  չի առաջանում։
ՑԱՆԿ
այն իրավական ակտերի, որոնց հիման վրա կամ որոնցից օգտվելով մշակվել է <<Հայաստանի Հանրապետության կառավարության 2013 թվականի դեկտեմբերի 5-ի N 1370-Ն  և Հայաստանի Հանրապետության կառավարության 2011 թվականի փետրվարի 10-ի N 168-Ն որոշումների մեջ փոփոխություններ և լրացումներ կատարելու մասին>> ՀՀ կառավարության որոշման նախագիծը

· <<Իրավական ակտերի մասին>> ՀՀ օրենք,

· <<Գնումների մասին>> ՀՀ օրենք,

· ՀՀ կառավարության 10/02/2011թ. թիվ 168-Ն որոշում,
· ՀՀ կառավարության 05/12/13թ. թիվ 1370-Ն որոշում:

